
APLIKANTE 160 PASSA SELESAUNDOKUMENTUS BA VAGA MEDIADÓR
Dili-bazeia ba rezultadu selesaun dokumentus ne’ebé
hala’o hosi ekipa Juri Diresaun Nasional Prevensaun
Konflitu Komunitáriu (DNPKK) no Diresaun Nasional
Rekursus  Humanus  (DNHR),  Ministériu  Interior
durante loron 3,  hahú hosi  15 to’o 17 abril  2019,
rezulta aplikante hamutuk 160 mak pasa ona iha faze
selesaun dokumentus ba vaga mediadór no sei tuir
entrevista  iha  loron  10  to’o  14  juñu  2019.  Ho
rezultadu ida ne’e,  iha loron 30 maiu 2019, ekipa
DNPKK hahú publika ona naran aplikante sira nian
iha kada munisípiu, atu tuir entrevista ne’ebé sei hala’o iha Dili, loron 10 to’o 14 juñu 2019, iha
salaun Sekretariadu PAN 1325 Ministériu Interior, Vila-Verde bazeia ba oráriu ne’ebé determina
hosi ekipa juri. Entretantu, aplikante hirak ne’e konkore ona 39 vaga mediadór, ne’ebé públika sai
hosi  DNPKK iha loron 25 to’o 29 marsu 2019,  hosi  munisípiu 11 ne’ebé submete dokumentus
hamutuk 818, mane 513 no feto 305, maibé aplikante ne’ebé selesionadu no pasa dokumentus
hamutuk 160, mane 100 no feto 58, kompostu hosi 11 munisípiu; Aileu pasa 25 pesoas, Ainaro 16,
Baucau 2, Bobonaro 8, Dili 20, Ermera 29, Likisa 16, Lautem 15, Manatuto 5, Manufahi 10 no
Viqueque 14. Enkuantu, aplikante ne’ebé la pasa no eskluidu iha prosesu selasaun dokumentus
hamutuk 660, mane 413 no feto 247 tanba la priense kritériu hanesan dokumentus la kompletu,
laiha asinatura hosi aplikante rasik no parte testamuña, laiha espriénsia serbisu iha área relevante,
indika laloos no seluk tan.  Ekipa selesaun dokumentus kompostu hosi  Prezidente Juri  Diretora
DNPKK, Sra. Lidia Lopes de Carvalho, membru Juri Xefe Departamentu Prevensaun Konflitu (DPK)
Sr.  Martinho  Carvalho  Sarmento,  Xefe  Departamentu  Rezolusaun  Konflitu  (DRK),  Sr.  Julião
Fernandes no Xefe Departamentu Administrasaun DNRH, Sra. Saturlina Pereira. *CM*

